ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
«ԴՐԱՄԱՐԿՂԱՅԻՆ ԳՈՐԾԱՌՆՈՒԹՅՈՒՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Դրամարկղային գործառնությունների մաuին» Հայաuտանի Հան​րա​​պե​տու​թյան 2002 թվա​կանի դեկտեմբերի 26-ի ՀO-501-Ն oրենքի 6-րդ հոդվածի 1-ին մասի «գ» կետում միանվագ գործարքների դիմաց ընդունվող վճարումների բառերից հետո լրացնել «, ինչպես նաև մանրածախ առևտրի ոլորտում իրականացվող այն գործարքների դիմաց ընդունվող վճարումների, որոնց մասով ՀՀ կառավարության կողմից սահմանված կարգով և ձևով դուրս է գրվում ավելացված արժեքի հարկի վերադարձի հաշիվ» բառերը:
Հոդված 2. Սույն օրենքն ուժի մեջ է մտնում պաշտոնական հրապարակման օրվան հաջոր​դող տասներորդ օրը:
Հիմնավորում
«Դրամարկղային գործառնությունների մաuին» Հայաuտանի Հան​րա​​պե​տու​թյան օրենքում լրացում կատարելու մասին» ՀՀ օրենքի նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպատակը ՀՀ տարածքում օտարերկրյա քաղաքացիների կողմից կատար​վող գնում​​​ների նկատ​​մամբ սահ​ման​​ված` կանխիկ վճարումների նկատմամբ կիրառվող սահմա​նա​​փա​կում​ների վերանայումն է:
2. Կարգավորման հարաբերությունների ներկա վիճակը և առկա խնդիրները. Գործող օրենսդրության համաձայն, անհատ ձեռնարկատեր չհանդիսացող ֆիզիկական անձան​ցից միանվագ գործարքների դիմաց ընդունվող վճարումը չի կարող գերա​զանցել 3.0 մլն. դրամ: 

Խնդիրը կայանում է նրանում, որ վերոնշյալ սահմանափակումը խոչընդոտում է ՀՀ տարածքում օտարերկրյա քաղաքացիների կողմից կանխիկ դրամով գնումներ կատա​րելուն:
3. Առկա խնդիրների առաջարկվող լուծումները. Նախագծով առաջարկվում է հանել կանխիկ դրամով վճարումների ընդուն​​​ման սահմանափակումները բոլոր այն դեպ​քե​րում, երբ վճարումներն ընդունվում են օտար​երկրյա քաղաքացիների կողմից կատարվող գնում​​ների դիմաց և այդ գնումների մասով տնտեսավարող սուբյեկտները օրենսդրությամբ սահ​ման​ված կարգով դուրս են գրում ԱԱՀ-ի վերադարձի հաշիվ:
4. Կարգավորման առարկան. Նախագծի կարգավորման առարկան հանդիսանում է ֆիզիկական անձանց կողմից կատարվող գնումների դեպքում կանխիկ դրամով վճա​րում​​ների նկատ​մամբ կիրառվող սահ​մա​նա​փա​կում​ները:
5. Նախագծի մշակման գործընթացում ներգրավված ինստիտուտները և անձինք. Նախա​​​գիծը մշակվել է Հայաստանի Հանրապետության ֆինանսների նախարարության կող​​​մից:

6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​​​​​​​ման արդ​յուն​​քում ակնկալվում է խթանել ՀՀ տարածքում օտարերկրյա քաղա​քա​ցի​ների կողմից կատարվող գնում​ների ծավալների աճը:
Տեղեկանք
«Դրամարկղային գործառնությունների մաuին» Հայաuտանի Հան​րա​​պե​տու​թյան օրենքում լրացում կատարելու մասին» ՀՀ օրենքի նախա​գծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Դրամարկղային գործառնությունների մաuին» Հայաuտանի Հան​րա​​պե​տու​թյան օրենքում լրացում կատարելու մասին» ՀՀ օրենքի նախագծի ընդուն​​​​​ման առն​չությամբ այլ իրավական ակտերի ընդունման անհրաժեշտություն չի առաջանա:
Եզրակացություն
«Դրամարկղային գործառնությունների մաuին» Հայաuտանի Հան​րա​​պե​տու​թյան օրենքում լրացում կատարելու մասին» ՀՀ օրենքի նախա​գծի ընդունմամբ պետական բյուջեի եկամուտների նվազեցման կամ ծախսերի ավելացման մասին
«Դրամարկղային գործառնությունների մաuին» Հայաuտանի Հան​րա​​պե​տու​թյան օրեն​քում լրացում կատարելու մասին» ՀՀ օրենքի նախա​գծի ընդուն​մամբ պետական բյուջեի եկա​մուտ​ների նվազեցում կամ ծախ​սերի ավելացում չի ակն​կալ​վում:
ԱՄՓՈՓԱԹԵՐԹ
«Դրամարկղային գործառնությունների մաuին» Հայաuտանի Հան​րա​​պե​տու​թյան օրենքում լրացում կատարելու մասին» ՀՀ օրենքի նախա​գծի վերաբերյալ ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Հայաստանի Հանրապետության էկոնոմիկայի

նախարարություն
11.11.2015թ.

N 01/10.1.3/8986-15
	Դիտողություններ և առաջարկություններ չկան:
	
	

	Հայաստանի Հանրապետության կենտրոնական բանկ

16.11.2015թ.

N 15.1-07/000883-15
	Դիտողություններ և առաջարկություններ չկան:
	
	

	Հայաստանի Հանրապետության
արդարադատության նախարարություն

24.11.2015թ.

թիվ 01/14/14562-15
	Դիտողություններ և առաջարկություններ չկան:
	
	


